
La imatge més suggeridora de la Val d’Aran. La Val d’Aran ofereix als visitants i als mateixos 
aranesos estampes d’increïble bellesa. Per a donar-ne testimoni, en aquesta secció AUÉ vol recollir 

AGENDA
Jòcs Olimpics d’Iuèrn
A COMPDAR DETH 7 DE HEREUÈR. An 
arribat es Jòcs Olimpics d’Iuèrn de Mila-
no-Cortina. A compdar d’aguest hereuèr e 
dempús en març, aurà lòc es Jòcs Olimpics 
e es Paralimpics respectivament. Enguan 
non i aurà representacion aranesa, mès òc 
que fòrça esportistes qu’entrenen en Aran.

AUÉ, periòdic d’Aran, naix amb la voluntat d’esdevenir la 
publicació de referència de la Val d’Aran i el punt de trobada 
dels habitants i visitants d’aquest indret singular. Amb 
aquesta finalitat posa a disposició dels seus lectors per a 
qualsevol suggerència aquesta adreça: aue@segre.com 

CONSELH GENERAU D’ARAN

Passeg dera Libertat, 16  (Vielha)	
973 64 18 01
info@conselharan.org
www.conselharan.org
Twitter: @conselharan
Facebook:  Conselh Generau d’Aran

AJUNTAMENTS

VIELHA E MIJARAN
973 640 018 
info@vielha-mijaran.org 
www.vielha-mijaran.org

NAUT ARAN�
973 644 030
www.nautaran.org

BOSSÒST�
973 648 157
www.bossost.es/www
ajuntament@bossost.org

LES
973 648 007
www.les.es
info@les.es

ARRES
973 641 819
www.arres.ddl.net

BAUSEN
973 647 024
bausen.ddl.net

CANEJAN
973 648 160
www.canejan.org

ES BÒRDES
973 640 939
www.bordes.ddl.net

VILAMÒS
973 640 739
www.vilamos.es

SERVEIS MÈDICS

EMERGÈNCIES� 112
Espitau Val d’Aran (C/ Espitau 8, Vielha)	 973 640 004
CAP (C/ Espitau, s/n, Vielha)	 973 643 140
	 973 643 146
Servicis Assistenciaus Sociaus	 973 642 560

Residència Sant Antoni 	
(C/ Espitau, 3, Vielha) 	 973 641 938
	

FARMÀCIES

Farmàcia Palà (Vielha)	 973 642 585
Farmàcia Català (Vielha)	 973 642 346
Farmàcia Almansa (Bossòst)	 973 648 219
Farmàcia Almansa (Les)	 973 647 244
Farmàcia Palà (Baqueira)	 973 644 462
Farmaciola Palà (Arties) 	 973 644 346
Farmaciola Català (Salardú)	 973 644 225

SEGURETAT

Mossos d’Esquadra (Vielha)	 973 357 285
Pompiers d’Aran 	 973 640 080
Guàrdia Civil (Vielha)	 973 640 005
Policia Nacional (Les): 	 973 648 014
Centre d’allaus d’Aran: � http://lauegi.conselharan.org/

SERVEIS



en cada edició una d’aquestes imatges, la més suggeridora d’entre les que 
ens facin arribar els nostres lectors a aquesta adreça: aue@segre.com. 

Conselh Generau d’Aran @Conselharan
«Era Val d’Aran, representada en Campionat deth Mon 
Junior FIS de Freeride»

 

Val d’Aran @Val_dAran
«Torisme Val d’Aran participe ena hèira Fahrrad und 
WanderReisen 2026 en Stuttgart, ua des hèires mès 
importantes dera bicicleta e eth senderisme per tota 
Euròpa, damb un espaci pròpri laguens deth taulèr dera 
Agència Catalana de Turisme (ACT)»

 

Toni M.Ávila @3404metros
«Paseito por Bagergue. Ni los elfos han salido todavía. Val 
d’Aran»

 

3CatAran @3CatAran
«Era Fondacion Privada Musèu Etnologic dera Val d’Aran 
ven de renauir era junta. Elisa Rosa ei era naua president 
que pren eth relèu de Ròsa Maria Salgueiro que n’a estat 
pendent es darrèri 10 ans.»

 

ClimayNievePirineos @CyNPirineos
«Salardú (1275m, Naut Aran) bajo más de medio metro de 
nieve, tarde-noche del Sábado 10 de enero de 2026»

Arribe ua naua edicion dera Marxa e deth Campionat d’Espanha 
de Sprint
DETH 31 DE GÈR ATH 1 DE HEREUÈR. Arribe era 46au edicion dera Marxa Beret, orga-
nizada peth Conselh Generau d’Aran e era estacion d’esquí Baqueira Beret. Era Marxa 
Beret ei ua des pròves d’esquí nordic mès consolidades que se realizen en territòri naci-
onau e que cada an compde damb ath torn de mès de 800 participaires de tota Euròpa. 
En aguest sens cau rebrembar qu’en diuèrses escadences a format part deth Campionat 
d’Euròpa laguens deth circuit EuroLoppet, un des mès prestigiosi d’aguesta disciplina. 

Marxa Beret
Copa d’Euròpa Baqueira 
Beret d’Eslalòm
DETH 3 ATH 4 DE HEREUÈR. Per dusau 
an consecutiu aurà lòc en Baqueira 
Beret ua doble pròva de Copa d’Euròpa 
d’Eslalòm. Aran serà representada 
damb era preséncia de Marc Ubeira, 
corredor der Equip Nacionau.

Xarxa
@aue_aran

#Conselh www.conselharan.org

ERA SINDICA D’ARAN, MARIA VERGÉS, E ERA CONSELHÈRA DE TERRITÒRI, SILVIA 
PANEQUE, S’AN COMPROMETUT A TRABALHAR ENTÀ MILHORAR ERA SITUACION 
DERA VIUENDA E ERA C-28.

Er abitatge, prioritat dera trobada 
entre Generalitat e Conselh
SILVIA PANEQUE, CONSELHÈRA DE TERRITÒRI A VISITAT ERA VAL D’ARAN

TÈXTE: CONSELH GENERAU

Era trobada mantenguda entre eth 
govèrn d’Aran e eth departament 
de Territòri dera Generalitat forme 
part des diuèrsi trabalhs qu’amie a 
tèrme eth Conselh Generau d’Aran 
entà reforçar eth marc competenciau 
d’Aran en àmbits tant destacadi coma 
er abitatge e er urbanisme Era grèu 
crisi de manca d’abitatge assequible 
ena Val d’Aran ei un des ahèrs cen-
traus dera accion deth govèrn d’Aran 
e ei pr’amor d’aquerò que considère 
de besonh que, en tot seguir çò que 
mèrque era Lei d’Aran, era maxima 
institucion aranesa pogue compdar 
damb eth marc juridic e compenten-
ciau que permete amiar a tèrme actu-
acions qu’ajuden a paliar era actuau 
situacion. Atau donc, un des acòrds 
artenhudi ager siguec eth traspàs per 
part dera Generalitat de recorsi entà 

dotar ath Conselh de personau tecnic 
que pogue trabalhar en encastre der 
abitatge entà desvolopar accions con-
templades en Plan d’Abitatge d’Aran. 
N’aguest sens, eth desvolopament 
deth Plan 50.000 en matèria d’abitat-
ge impulsat pera Generalitat de Cata-
lunya, inclodirà tanben actuacions en 
Aran que permeten eth bastiment de 
naui abitatges de loguèr assequible. 
Ena prumèra convocatòria d’aguest 
plan, er Ajuntament de Vielha e Mi-
jaran ja aufric un solar, e se demore 
qu’entara dusau convocatòria d’auti 
ajuntaments aranesi poguen aufrir 
solèr municipau entà bastir abitatge 
per part dera Generalitat. Laguens 
dera madeisha trobada bilaterau, 
s’acordèc tractar sus es accions de 
besonh entara melhora dera C-28 
atau coma des actuacions possibles 
en matèria de mobilitat sostenibla.

CGA

CGA

Amassada bilaterau entre era 
Generalitat e Aran.

CGA

TÈXTE: CONSELH GENERAU

Pendent era amassada en Conselh 
Generau d’Aran, es dues institucions 
an acordat eth traspàs dera compe-
téncia en matèria de gestion forestau, 
en compliment deth regim especiau 
d’Aran e damb er objectiu de refortir 
er autogovèrn aranés e melhorar era 
gestion des recorsi naturaus deth 
territòri.
Eth govèrn d’Aran presentèc ua pro-
pòsta ath departament d’Agricultura 
entà arténher aguest acòrd de tras-
pàs, qu’a coma objectiu consolidar eth 
desvolopament dera gestion forestau 
en Aran e era sua contunhacion per 
çò que hè ara transicion energetica.
Un aute des acòrds artenhudi ei eth 
dera regularizacion deth deute pen-
dent corresponent as licéncies de 
caça e pesca, atau com er establiment 
d’un sistèma de transferéncies an-
naus fixes a favor deth Conselh Gene-
rau d’Aran pes impòrts des licéncies 
de caça e pesca emetudes a residents 
ena Val d’Aran.

Era sindica d’Aran, Maria Vergés, a 
avalorat fòrça positivament er acòrd 
de traspàs: “era transicion energetica 
e era gestion territoriau atau coma 
era diversificacion dera economia son 
clau entà Aran. Aguest traspàs mos 
permeterà contunhar damb aguesta 
linha estrategica ”.

En aguest contèxte, eth conselhèr 
Ordeig a soslinhat que “trabalhar entà 
garantir ua bona gestion forestau 
ei ua prioritat de país e ua prioritat 
d’aguest Govèrn”, vista era foncion 
clau des bòsqui ena prevencion d’in-
cendis, ena luta contra eth cambi cli-
matic e en desvolopament economic 
deth territòri.

Traspàs de competéncia 
de gestion forestau
ATAU COMA MANDATE ERA NAUA LEI D’ARAN, ETH CONSELH GENERAU D’ARAN 
NEGÒCIE DAMB ERA GENERALITAT ETH TRASPÀS D’AGUESTA COMPETÉNCIA

Era Sindica d’Aran, Maria Vergés, 
damb eth conselhèr, Òscar Ordeig.

POLITICA

Nau sistèma d’assisténcia 
urbanistica
Era Associacion Catalana de Municipis (ACM), a trauès dera Fonda-
cion d’Impuls deth Territòri (FMIT), eth Conselh Generau d’Aran e es 
Deputacions de Barcelona, Girona, Lhèida e Tarragona an signat un 
convèni de collaboracion entà méter en foncionament un nau servi-
ci d’assisténcia urbanistica adreçat a toti es ajuntaments, damb ua 
atencion especiau as municipis damb mens recorsi pròpris. Er acòrd 
a coma objectiu aufrir supòrt tecnic e juridic especializat en matèria 
urbanistica, un des encastres mès complèxes dera gestion municipau, 
mercat per ua normativa cada còp mès exigenta e pera manca gene-
ralizada de personau especializat. Refortirà era seguretat juridica des 
accions municipaus.

ETH CONSELH GENERAU D’ARAN E ES QUATE DEPUTACIONS GARANTIRÀN 
ERA LOGISTICA E ERA PROXIMITAT TERRITORIAU DETH SERVICI ENTÀ QUE 
NON SE DESBREMBEN AGUESTI TERRITÒRIS ALUENHADI DES CIUTATS

CGA

CGA
TÈXTE: CONSELH

Eth Còs d’Agents Ruraus deth Depar-
tament d’Interior e Seguretat Publica, 
aufric era informacion actualizada sus 
er estat der operatiu de contencion 
dera pèsta porquia africana (PPA) 
dempús d’ua fin de setmana d’inten-
sa activitat tecnica e de coordinacion 
interinstitucionau.
Eth bròt, detectat eth 28 de noveme, 
ei eth prumèr registrat en Catalonha 
dempús de 1995, un hèt que n’aumen-
te era importància epidemiologica e 
eth besonh d’ua responsa coordinada, 
immediata e basada en critèris scien-
tifics. Dempús dera aparicion dera in-
feccion, s’activèc eth Plan de Contin-
géncia dera PPA, qu’a mobilizat a mès 
d’un milèr d’efectius entà garantir era 
vigilància deth territòri, era recèrca de 
possibles brotoades e era proteccion 
deth sector porcin. D’entre aguesti 
efectius, uns quate cents trabalhen 
dirèctament ena prospeccion e con-
tencion. Eth dispositiu, que trebalhe 
de manèra permanenta, compde des 
d’ager damb un can detector e un 
agent de Miei Ambient deth Conselh 
Generau d’Aran, que s’an incorporat 
ath dispositiu. Es unitats canines an 
ua foncion principau enes zònes de 
bòsc e de nauta densitat de vegeta-
cion.

Supòrt pera pèsta porcina
UN AGENT DE MIEI AMBIENT E UN CAN DETECTOR REFORTISSEN ETH DISPOSITIU SUS ETH TERREN E ACCELÈREN 
ERA DETECCION DE NAUES HÒNTS D’INFECCION

Imatge der agent de miei 
ambient e eth can detector.

SEGURETAT

Master de gestion 
d’airaus de montanha
Era Val d’Aran a acuelhut eth talhèr “La geodiversitat 
i el risc per a la gestió de les zones de muntanya”, ua 
jornada centrada ena valorizacion d’aguesti espacis, 
tant deth sector public com dera iniciativa privada. 
Era activitat compdèc damb era participacion des 
alumnes deth Màster Universitari de Gestion d’Ai-
raus de Montanha dera Universitat de Lhèida (UdL), 
damb era collaboracion dera Universitat Autònoma 

de Barcelona (UAB), era Uni-
versitat de Barcelona (UB), 
era Universitat de Girona e 
era Universitat Rovira i Vir-
gili. Eth talhèr se desvolopèc 
ena Val d’Aran coma territòri 
d’estudi pera sua riquesa ge-
ologica e ambientau.

Aguest talhèr 
compdèc damb 
es intervencions 
deth geològ deth 
Centre de Lauegi, 
Jordi Gavaldà.

CGA

D’ençà der Ajuntament de 
Vielha e Mijaran se trabalhe 
en diuèrsi projèctes de milhora 
des subministraments dera 
installacion. En çò que tanh ath 
cauhatge, er objectiu ei poder 
trabalhar damb energia renovabla. 
En aguest cas, era geotermia, 
que somat ara installacion d’ua 
caudèra de gas propan, permeterà 
garantir un corrècte foncionament 
deth cauhatge. Vielha patís de 
grèus problèmes de heired, que 
serie solventat damb aguest nau 
sistèma. 

Geotermia coma 
tecnica sostenibla

AJUNTAMENT DE VIELHA E MIJARAN

AJUNTAMENT DE VIELHA E MIJARAN

TÈXTE: MANU MOGA

Er Ajuntament de Vielha e Mijaran 
trabalhe ena milhora deth sistèma 
de cauhatge deth Palai de Gèu de 
Vielha, pr’amor que d’ençà de ues 
setmanes endarrèr, s’a trapat damb 
grèus problèmes qu’a afectat ath sòn 
normau foncionament. Eth Palai de 
Gèu compde damb dues caudères 

entad aguesta foncion. Hè uns dies, 
ua des caudères deishèc de foncionar 
totauments, mentre qu’era dusau, en 
tot auer de trabalhar fòrça mès, ge-
neraue problèmes entà poder garan-
tir un cauhatge avient, pr’amor que 
tanpòc podie trabalhar ath 100% des 
sues possibilitats. Aguesta problema-
tica generèc qu’era temperatura dera 

Projècte de milhora des caudères 
e depòsits d’ACS en Palai de Gèu
ER AJUNTAMENT DE VIELHA E 
MIJARAN INVERTIRÀ 31.000€ 
EN APARIAR UA DES CAUDÈRES, 
QU’ARA EI EN PANA, E 73.000€ 
ENTÀ NAUI DEPÒSITS D’AIGUA 
CAUDA SANITÀRIA (ACS)

piscina interiora, qu’auie d’èster de 
24 grads, siguesse fòrça complicat 
d’arténher. Aguest hèt provoquèc 
qu’era installacion barresse pendent 
diuèrsi dies era piscina ath public. 
Dempús d’un temps prudenciau, fin 
finau se podec tornar a daurir en tot 
auer superat era temperatura minima 
exigibla. Açò a portat ath govèrn mu-
nicipau a actuar d’immediatesa. S’a 
decidit actuar en dues fases: en ua 
prumèra fasa, s’installarà ua caudèra 
de gas ciutat que permeterà solventar 
era problematica dera temperatura, 
Ara madeish, ja se trabalhe damb 
es servicis tecnics deth consistòri 
entà poder amià’c a tèrme çò de mès 
lèu possible. Aguesta mesura serie 
temporau. Era dusau fasa consistirà 
ena installacion d’energia renovabla 
a compdar dera geotermia e tanben 
damb caudèra de gas propan, que 
serà en qualitat de supòrt. Era actu-
acion en relacion ara caudèra aurà 
un pressupòst de 31.000€. Per un 
aute costat, tanben se trabalhe ena 
substitucion des depòsits d’aigua 
cauda sanitària (ACS), qu’aurà un 
valor de 73.000€. Per tant, mès de 
100.000€ qu’auràn de garantir un 
corrècte foncionament autant deth 
cauhatge coma der aigua cauda. In-
tervencions que supausaràn milhores 
considerables entà ua installacion que 
compde damb mès de 30 ans de vida 
e que balhe servici abituau a tota era 
Val d’Aran. 

Vielha es una ciudad que ha ido creciendo 
a lo largo de las décadas, a medida que se 
ha ido orientando hacia el turismo. Este 
crecimiento ha sido constante y, como 
capital del territorio aranés, también ha 
ido aumentando la cantidad de servicios 
que se llevando a cabo, sobre todo desde 
el sector público. Estamos hablando de 
una población que a lo largo del año, 
en temporadas altas, puede multiplicar 
por varias veces la gente que reside. 
Somos la ciudad de referencia en todo 
el Pirineo, y eso conlleva tener que adaptar la realidad de nuestra 
sociedad a las necesidades que exige la ciudadanía. Vielha tiene 
que redimensionar sus servicios. Nada tiene que ver la Vielha de 
hace 40 años a la realidad que vivimos hoy. Esto conlleva a la 
administración pública a tener que desarrollar medidas para mejorar 
la calidad de vida de nuestra gente. Como decía, somos referencia. 
No solo por nuestros paisajes, por nuestros pueblos, por nuestro 
patrimonio, sino porque todo eso nos lleva hacia un territorio que, 
económicamente, ha sabido adaptarse a los tiempos. Es cierto que 
se han ido cerrando negocios, pero, rápidamente, otros nuevos han 
ido abriendo. Somos un punto de atracción importante para las 
empresas. Pero, así como el comercio se adapta, el sector público 
también. Hay problemas graves que debemos tratar como el del 
aparcamiento para tanto vehículo, que exigirá medidas importantes 
y que iremos trabajando con el tiempo. 

Vielha sigue en auge

ER AJUNTAMENT RESPON
JUAN ANTONIO SERRANO
BAILE DE VIELHA E MIJARAN

PARTICIPACION CIUTADANA

Dubèrt un procès de 
participacion publica entà 
elaborar eth reglament d’usatge 
des equipaments socioculturaus
Er Ajuntament de Vielha e Mijaran met en marcha un procès de par-
ticipacion ciutadana qu’a de servir entà aprovar un futur reglament 
d’usatge des equipaments socioculturaus deth municipi. Ua airina 
clau entà garantir ua gestion transparenta, equitativa e adaptada as 
besonhs dera ciutadania. A compdar deth 22 de gèr eth periòde de 
participacion ei de 10 dies abils. Eth ligam ei: https://vielhaparticipa.
my.canva.site/. Es problèmes que se vòlen solucionar son: Establir un 
marc legau unic e coerent entà toti es equipaments socioculturaus 
municipaus, garantir era igualtat de condicions en accès e usatge 
des espacis, facilitar eth procediment de cession damb critèris clari e 
transparents e assegurar er emparament des bens municipaus e era 
corrècta utilizacion des recorsi publics. Aguesta enquèsta ei abili-
tada enes tres idiòmes oficiaus: aranés, castelhan e catalan. 

AJUNTAMENT DE VIELHA E MIJARAN

CULTURA

Mès Teatre Familhar 
en 2026
Eth cicle de Teatre Familhar qu’er Ajuntament de Vielha 
e Mijaran amie a tèrme pendent er iuèrn e era primauera, 
contunhe pendent 2026 damb naues actuacions ja con-
firmades. De gèr a mai i aurà un totau de 5 actuacions, 
un dissabte ath mes. Eth calendari previst ei: 24 de gèr 
(“No toquis les meves mans”, de Valeria Guglietti), 21 de 
hereuèr (“Moby Dick”, deth Centre de Titelles de Lleida), 
21 de març (“L’inventor d’il·lusions”, d’Enric Magoo), 25 
d’abriu (“Bunji, la petita koala”, de Festuc Teatre) e 23 de 
mai (“La volta al món en menys de 80 dies”, de Sgratta 
Teatre). Es desparières sessions s’amien a tèrme en Era 
Audiovisuau a un prètz de 5€. 

ETH CICLE DE 
TEATRE FAMILHAR 
DER AJUNTAMENT 
DE VIELHA E 
MIJARAN PÒRTE 
ENTATH CAP-LÒC 
DERA VAL D’ARAN 
DESPARIÈRES 
DISCIPLINES 
ARTISTIQUES 
DIRIGIDES A QUE 
LES POGUEN 
GAUDIR AUTANT 
ERA MAINADÈRA 
COMA ES ADULTS

AJUNTAMENT DE VIELHA E MIJARAN



10 enero 2026

#PoblacióSEGURETAT

Granes actuacions ena N-230 des 
der Ajuntament de Bossòst
Er Ajuntament de Bossòst impulse un projècte tà milhorar era seguretat e era accessibilitat ena 
trauèssa dera N-230, damb un pressupòst de 138.900 euros. Ath delà d’apraiar 120 mètres en 
trepadèrs, se crearàn sèt rampes adaptades enes passi de pedanhs. Ei previst installar botons enes 
semafors, e s’installaràn dus radars e un pannèu informatiu, ath delà de senhaus tà limitar era 
velocitat a 30 km/h. Se prevé milhorar er enlumenat damb LED enes passi e parcatges.

ÀLVAR ORDOÑEZ

ÀLVAR ORDOÑEZ

TÈXTE: ÀLVAR ORDOÑEZ

Espectacular ambient en aguesta 
19au edicion dera Corsa de San Sil-
vestre en Bossòst. 400 persones s’an 
amassat en aguest emplaçament entà 
barrar er an dera milhor forma possi-
ble. En ua tarde heireda, es familhes, 
amics e d’auti coneishuts an corregut 
pes carrèrs de Bossòst en tot èster 
disfressadi, vestidi d’espòrt o damb 
era samarreta dera pròva. Enguan 
eth recorregut presentaue ua grana 
nauetat pr’amor que s’alongaue un 
quilomètre mès enquia arribar as 7 
quilomètres. S’arribaue enquiara anti-
ga nacionau e aquiu se tornaue a dar 
eth torn enquia arribar ath camp de 
fotbòl dera Union Esportiva Bossò-
st. Era corsa l’a guanhèc Ivan Calvó 
damb un temps totau damb un temps 
totau de 23 menutes e 24 segons. 
En dusau lòc, a finalizèc Ferran Co-
mas e Martí Sender ac hèc en tresau 
lòc, andús a mens de 30 segons deth 
guanhador. Ena categoria femeni-
na, Celia Balcells guanhèc damb un 
temps de 25 menutes e 52 segons. En 

San Silvestre de 
gran ambient 
en Bossòst
RECORD D’INSCRIPCIONS EN AGUESTA RENOVADA 
SAN SILVESTRE DE 7 QUILOMÈTRES

Ivan Calvó siguec eth guanhador 
d’aguesta San Silvestre de Bossòst.

Era corsa de San Silvestre de 
Bossòst a esdevengut ua grana 
tradicion entà barrar er an dera 
milhora forma possible en aguest 
endret. S’an complit un totau de 
19 ans en tot concludir aguest 
eveniment de forma exitosa, en 
un format que, de cada viatge, 
atrè a mès persones, pr’amor 
qu’ei ua bona forma d’acabar er 
an e, sustot, se pòden escambiar 
moments en familha e amics. Entàs 
20 ans se plantègen susprèses.

19 ans d’istòria

dusau posicion concludic Aina Cusí e 
tresaua Jordina Martínez. Era organi-
zacion avalorèc fòrça positivament 
era corsa.
Er eveniment acabèc damb ua chico-
latada entà toti es assistents e un 
sortèg entà toti es qu’an participat. 
Ena net se hec tanben ua hèsta de fin 
d’an ena pròpria sala polivalenta a on 
i auec fòrça assisténcia.



11enero 2026

SALUT

Naut Aran 
actualize es 
relòtges de 
teleassisténcia
Des der ajuntament, hèn ua apòsta 
pera gent grana en tot potenciar 
eth relòtge que dejà auien der an 
2022 e agarrant ua naua version, 
modernizada, damb mès utilitat 
e, sustot, que pogue garantir mès 
seguretat entà eri damb aguesti 
naui aparelhs.

NAUT ARAN

NAUT ARAN

TÈXTE: NAUT ARAN

Naut Aran e eth Conselh Generau an 
signat un acòrd tà cedir era titulari-
tat deth parcatge de Baqueira 1.500 
entath consistòri aranés. Atau, er 
ajuntament treirà a licitacion per un 
periòde de 50 ans aguest equipament 
a ua enterpresa privada. S’an aprovat 
es plecs de clausules administratives 
e tecniques pr’amor que s’an d’ami-
ar a tèrme tota ua sòrta d’òbres per 
valor de 1.700.000 èuros entà refor-
mar e renauir aguest emplaçament. 
Entre es accions que son previstes en 
destaquen un nau engondronat, en-

lumenat, places entà persones damb 
discapacitat, carregadors electrics, 
entre d’auti. Serà era entepresa era 
qu’aurà es drets d’explotacion, totun, 
sonque poirà crubar coma maximom 
çò qu’ei establit ena ordenança de 
regulacion des parcatges de Naut 
Aran, qu’ei de 0,30 centims era ora. 
Eth parcatge compde damb ua super-
fícia aproximada tà 600 veïculs, des 
quaus mès de 500 serien entàs toris-
mes, ua seishantea entàs veïculs de 
mès de 5 mètres e un espaci de 18 
places entà autocars, en tot garantir 
ua grana armonia entre toti.

Nau futur tà 
Baqueira 1.500
ER AJUNTAMENT DE NAUT ARAN TREIRÀ A LICITACION 
ETH PARCATGE DE BAQUEIRA 1.500 TÀ POTENCIAR-LO

50
SERÀN ES ANS DE CONCESSION 

QUE NAUT ARAN TREIRÀ A 
LICITACION D’AGUEST ESPACI

Imatge deth parcatge de 
Baqueira 1.500

#Naut Aran www.nautaran.org



12 enero 2026

#Les www.les.es

PROMOCION

Escambi 
transtermierèr
Er Ajuntament de Les recebèc era visita deth 
Pôle de Développement de la Communauté de 
Communes Haut Comminges. Era delegacion, 
compausada per tecnics toristics, museïstics e 
gestors de projèctes der aute cant dera termièra, 
coneishec quauqui des projèctes e installaci-
ons deth municipi de Les, en marc des jornades 
d’escambi damb eth Conselh Generau d’Aran e 
Musèus Val d’Aran. Se visitèc eth Musèu Casa 
deth Haro e era Escòla d’Ostalaria.

AJUNTAMENT DE LES

AJUNTAMENT DE LES

TÈXTE: MANU MOGA

Er Ajuntament de Les amièc a tèrme 
un especiau reconeishement a un des 
sòns vesins mès illustres dera actu-
alitat, coma ei eth pilòt de F2, Mari 
Boya. Es vesins acudiren ar acte or-
ganizat en pròpri consistòri, a on se 
remerquèc era trajectòria d’aguest 
joen esportista d’ençà des sòns inicis 
en karting, enquiara sua actuau arri-
bada ara Formula 2. Se hec un balanç 
dera sua trajectòria professionau, en 
tot compartir moments e recòrds en 
ua trobada plia d’emocion e orgulh. Er 
Ajuntament de Les li aufric ua placa 
commemorativa e Mari Boya podec 
signar en libre d’aunor deth municipi.

Aumenatge ath vesin e 
pilòt de F2, Mari Boya
TOT ETH PÒBLE S’A VOLCAT EN UN SENTUT RECONEISHEMENT AR AUTOMOBILISTA 

EVENIMENTS

Solidaritat damb Adamuz

Er Ajuntament de Les s’a hijut ara menuta 
de silènci convocada pera FEMP (Federaci-
on Española de Municipios y Provincias) en 
motieu deth tragic accident de tren produsit 
en municipi d’Adamuz (Córdoba), e ath lute 
oficiau decretat de tres dies, en tot hissar eth 
drapèu a mieja asta. Eth consistòri transme-
tec es condolences a familhars e amics. 

AJUNTAMENT DE LES

LUGARES DE NIEVE

TÈXTE: MANU MOGA

Baqueira-Beret a tornat a supausar 
er inici deth Freeride World Tour, e 
ac a hèt damb ua nauta preséncia de 
public en airau de Bacivèr, damb lèu 
3.000 persones que poderen veir, de 
prumèra man, era estrea deth mon-
diau 2026, damb es milhors espe-
cialistes dera modalitat esportiva. 
Era nhèu povàs tant en pistes coma 
dehòra d’eres enes zònes mès pro-
tegides signifiquèc un dia perfècte 
tant entath miei centenat de riders 
qu’an dat espectacle ena cincau edi-
cion deth Freeride World Tour ena Val 
d’Aran coma entàs clients qu’an gau-
dit der eveniment e des pistes.

Mia Jones (Estats Units), Liam Ri-
vera (Suïssa), Justine Dufour-Lapoine 
(Canadà) e Ben Ruchards (Naua Ze-
landa) sigueren es guanhadors enes 
sues categories. En çò que tanh as 

competidors de casa, cau remercar 
era 4au posicion de Nuria Castan ena 
categoria de Snowboard de hemnes, 
era 6au posicion de Maria Castellví 
ena modalitat d’esquí de hemnes e era 
17au posicion d’Abel Moga ena mo-
dalitat d’esquí d’òmes. Eth Freeride 
World Tour 2026 a començat oficiau-
ments, e Baqueira-Beret a complit en 
toti es aspèctes. Des d’accions explo-
sives de debutants enquia campions 
consagradi en tot deféner eth sòn lòc, 
eth nivèu de riding siguec de classa 
mondiau. Damb diuèrses categories 
decidides per marges petits, era com-
peticion demostrèc çò d’impredecibla 
que serà aguesta sason. Era energia 
deth public en Espanha siguec in-
cresible e es condicions exigiren çò de 
melhor de cada rider. Eth camin cap 
ara finau deth FWT ei entièraments 
daurit, e tot pòt passar. 

Eth Freeride 
World Tour torne 
tà Baqueira
3.000 PERSONES PRESENCIÈREN ERA ESTREA DETH MONDIAU 2026 

Es milhors especialistes deth 
freeride, en Baqueira-Beret

ESPÒRTS

190.000 esquiaires tà Nadau
Baqueira-Beret a concludit eth periòde des hèstes de Nadau damb un 
balanç fòrça positiu, en tot assolidar-se un còp mès coma un des granes 
destinacions d’iuèrn deth sud d’Euròpa. Entre eth 24 de deseme e eth 6 
de gèr, era estacion aranesa a enregistrat ath torn de 190.000 esquiaires, 
en ues dates mercades pera estabilitat des condicions meteorologiques, 
ua ampla aufèrta esquiable e ua intensa agenda d’activitats. 

BAQUEIRA-BERET

AUVIATGE

Bagergue harà milhores 
ena glèisa Sant Félix
Eth consistòri compde damb ua ajuda der IEI de mès de 30.000€, que 
permeterà afrontar diuèrsi trabalhs de conservacion e adequacion: 
milhora dera sacristia, substitucion des hièstres der autar, e era milhora 
des escales que condusiràn tath còro e tath campanau. 

EMD BAGERGUE

ESPÒRTS

Naua edicion dera Audi Quattro Cup

A arrincat era 18ª edicion dera Audi quattro Cup ena 
estacion d’esquí aranesa de Baqueira Beret damb 
eth Trofèu Amics de Montgarri e damb ua grana par-
ticipacion qu’a superat es 250 esportistes entre es 
categories U10 e U12.

MEDI NATURAU

Barrament de pistes de montanha
Eth Conselh Generau d’Aran, a trauès dera sua brigada 
de servicis, a barrat fisicament es pistes dera Artiga 
de Lin ena palanca deth Planhòt e era de Varradòs ena 
Hònt deth Sofre. Ath delà, s’a barrat era entrada dera 
pista de Sant Joan d’Arròs e Vila per risc de lauegi, en 
motiu dera nheuada abondiua e intensa.

ESPÒRTS

400 participaires ena San 
Silvestre de Bossòst
Victòries d’Ivan Calvó e Celia Balcells en ua pròva a on 
se hègen per prumèr viatge 7,5 quilomètres. Enguan 
eth recorregut presentaue ua grana nauetat pr’amor 
que s’alongaue un quilomètre mès enquia arribar as 
7.5. S’arribaue enquiara antiga nacionau e aquiu se 
tornaue a dar eth torn enquia arribar ath camp de 
fotbòl dera Union Esportiva Bossòst. 400 persones 
s’amassèren en aguest emplaçament entà barrar er 
an dera milhor forma possible. 

POIMPIÈRS EMERGÉNCIES

TÈXTE: MANU MOGA/CONSELH GENERAU 
D’ARAN

Eth passat 18 de gèr, tath torn des 
16:30 ores dera tarde era Sala de 
Contròtle d’Aran arrecebec un avís a 
on s’informaue d’ua persona afectada 
per un laueg ena zòna deth Barranc 
de Laveja. Enquiath lòc s’i desplacèc 
era equipa de seguretat de pistes de 
Baqueira-Beret, 12 efectius deth grop 
de rescat de montanha de Pompièrs 
d’Aran e 7 veïculs de Pompièrs Emer-
géncies e Aran Salut. Era victima, va-
lorada pera equipa medica dera USVA 
desplaçada enquiath lòc, determinèc 
era sua mòrt.

Londeman, es Pompièrs Emergén-
cies, amassa damb era Guardia Civil, 
Mossos d’Esquadra, Bombers dera 
Generalitat de Catalunya, membres 
deth Centre de Lauegi d’Aran e per-
sonau de Baqueira-Beret hèren re-
cèrques mejançant er elicoptèr damb 
eth sistèma RECCO e unitats canines 
entà escartar, a conseqüéncia dera 
grana magnitud derth laueg, que i 
auesse mès persones afectades.

Pendent era actuacion de cèrca 
dera victima, s’auie trapat un aute 
parelh d’esquís pera zòna, hèt que 
propicièc que se pensesse que i podie 
auer quauqu’un mès perdut.

Morís un esquiaire de 
dehòra pistes en Dossau
ETH JOEN ESQUIAIRE MORIC DE PARADA CARDIO RESPIRATÒRIA EN ESPITAU VAL D’ARAN, A ON ARRIBÈC 
DAMB VIDA DEMPÚS D’AUER ESTAT VICTIMA D’UN LAUET EN BARRANC DE LAVEJA

Era cèrca de mès possibles 
victimes s’alonguèc dus dies

SALUT

Er Espitau Val d’Aran, reconeishut 
peth tractament der ictus
Era iniciatiua Angels, qu’ei un programa internacionau avalat pera Societat Europèa der Ictus 
e era World Stroke Organization, reconeish era operativitat e tractament que se ne hè der 
ictus en Espitau Val d’Aran. D’ençà de 2024, s’a començat a utilizar eth sistèma de Teleictus.

ARAN SALUT

ERA PEDIATRA IMMA CAUBET

AUÉ CONEISHEM A...

Se parlam d’Imma Caubet, sonque 
mencionar eth sòn nòm, mos vie un 
petit arridolet. Aquerò mòstre era 
grana trajectòria qu’a auut aguesta 
metgèssa qu’inicièc era sua activitat 
ena Val d’Aran en an 1982. Ara, un 
viatge a acabat era sua etapa laborau, 
se poderie destacar qu’eth sòn esperit 
acuelhedor seguís dera madeisha 
forma e a ues ganes fòrça granes de 
víuer era vida e veir qu’ei çò que se li 
apròpe a compdar d’ara. Sus coma 
se sentís ena actualitat, ara que dejà 
ei jubilada, destaque que “era jubi-
lacion ei un nau estat en quau cau 
mantier-se activa fisicament e psico-
logicament entà envielhir dera forma 
mès saludabla possible e gaudir de 
fòrça moments damb es arrèhilhs e 
era familha. Es vesins d’Aran me diden 
qu’a compdar d’ara pogue gaudir de 
d’autes causes que non auia pogut 
enquia ara. Èm toti connectadi damb 
es companhs e amics e amigues.” 
Aguestes darrères jornades laboraus 
les a viscut damb illusion, mès tanben 
damb era sensacion qu’eth temps se 
li plaçaue ath dessús pr’amor qu’auien estat dies hestius 
e i auie fòrça pacients qu’auien de besonh era sua ajuda. 
Aran dejà a començat a reconéisher era sua figura pr’amor 
qu’a estat de forma totaument justificada aunorada damb 
era midalha d’aunor deth Conselh Generau per tot eth sòn 
trabalh des der inici qu’arribèc en territòri. Ua distincion 
qu’en un prumèr moment, Imma Caubet, non volec préner, 
mès era insisténcia dera sindica la hèc a cambiar d’opinion. 
Tres generacions d’aranesi sauvaràn eth rebrembe d’èster 
en espitau e citadi ena consulta dera doctora Caubet. 
Bona jubilacion, Imma!

TÈXTE: ÀLVAR ORDOÑEZ

3CAT

IMMA CAUBET

AN D’INICI

1982
EMPLAÇAMENT
ARAN

PERSONES ATENGUDES
MÈS DE 4.000

AIRAU
PEDIATRIA

MÈTGES EN AN 1982
Era Val d’Aran auie servi-
ci sanitari abans dera ar-
ribada d’Imma Caubet. Es 
doctors que hègen aten-
cions as vesins deth terri-
tòri èren es especialistes, 
Manuel Vidal, Alberto 
Serrano, Jaime Riart, e eth 
Rafel Florit. Professionaus 
que mencione damb gòi, 
era doctora Immaculada 
Caubet.

“NON I A CREISHEMENT INDIVIDIAU SENSE COMPROMÍS COLLECTIU”, EI ERA 
FRASA QUE MÈS LI REPRESENTE ARA DOCTORA CAUBET

Ua vida dedicada a suenhar as 
naues generacions deth territòri



ENTREVISTA

«I a auut 
evolucion, 
mès cau 
renovacion»
Pòs hèr un resum de toti aguesti 
ans coma professionau? Pleament 
satisfactòri.

Qu’ei çò que mès t’a agradat deth 
tòn trabalh? Ua vision integrau dera 
pediatria. Eth hèt de poder veir as 
mainatges des deth moment de néis-
her enquiara adolescéncia. En toti es 
moments: preventius, sociaus, famil-
hars, tota era evolucion deth creishe-
ment d’un mainatge. Aquerò trabal-
hat damb equipes multidisciplinars, ei 
un trabalh collectiu.

E çò de pitjor, se i a quauquarren? 
Era permanença de fòrça ores de tra-
balh, guàrdies e renonciar de viatges 
a temps personau e familhar.

Ei cèrta aquera frasa que ditz, qu’un 
mètge jamès dèishe d’èster mètge? 
Ei clar qu’òc. Tostemp ei quauquarren 
que viues de forma prigonda e non se 
pèrd jamès.

Per quin motiu te centres ena pe-
diatria? Ère ua especializacion enes 
mainatges mès que contemplaue to-
tes es autes parts (cirugia, derma-
tologia, entre d’autes). Ei un piano 
damb fòrça tecles e aciu, en Aran, 
se multiplique per aluenhament per 
manca d’un accès facil as especia-
listes.

Guaire persones neishudes en Aran 
penses qu’apruprètz pòden auer 
passat pera tua consulta? Ath torn 
de 4.000 persones neishudes en Aran 
des der an 1982.

Com as viscut es tòns darrèri dies en 
tot trabalhar? Era darrèra setmana 
siguec de tres dies hestius damb molt 
de trabalh, casi complicadi e un es-
fòrç tanplan intens. Eth temps anaue 

massa rapid. Me generaua nostalgia 
interiora eth hèt de pensar que ja non 
i tornaria.

Com ves eth futur dera sanitat en 
generau en Aran? S’an bastit causes 
qu’an de seguir e n’i a d’autes que 
cambiaràn. I a auut evolucion, mès 
cau renovar-se totaument. Eth futur 
mès preocupant ei era manca de pro-
fessionaus que volguen vier tà Aran.

TÈXTE: ÀLVAR ORDOÑEZ

Immaculada Caubet Busquet 
neishec eth 11 de deseme de 
1955 en Vielha. Se definís 
coma ua persona trabalhado-
ra, sociabla, solidària, opti-
mista e exigenta. Des der an 
1982 a exercit coma metgèssa 
en espitau en airau de pedia-
tria a on a esdevengut en ua 
grana referéncia en territòri.

IMMA CAUBET
ÀLVAR ORDOÑEZ

AUÉ, PERIÒDIC D’ARAN 
aue@segre.com

